
GOUVÈNÈ CUOMO ANONSE GWO ETAP ENPÓTAN NAN PWOJÈ RANPLASMAN 

WOUT PON 219 
 

Gouvènè a demare ranplasman pon an avèk enplozyon ansyen wout Pon 219 
 

Pwojè a pral kreye 100 djòb; amelyore sekirite trafik sou wout koneksyon lokal 
enpòtan sa ant konte Erie ak Cattaraugus 

 
Wap jwenn enfòmasyon sou pon an disponibla 

 
 
Gouvènè Andrew M. Cuomo jodia make yon gwo etap delavan nan pwojè ranplasman 
pon $17 milyon pou ansyen wout Pon 219 sou Cattaraugus Creek. Pwojè a ap ranplase 
yon pon ki ansyen e ki gen pwoblèm estrikti e lap bay wout konektè enpòtan ant konte 
Erie ak Cattaraugus nan vil Concord ak Ashford. Pwojè sa a espere kreye 100 djòb.  
 
Gouvènè a te demare kòmansman ranplasman pon an avèk yon enplozyon kontwole 
sou wout Pon 219 la. Enplozyon an ouvè chemen pou yon nouvo strikti modèn, ke yo 
pral konnen tankou Sid Cascade Drive - Pon Miller Road, ki pral bati nan plas li. Nouvo 
wout konektè a pral amelyore nan fason enpòtan aksè pou otomobilis ak trafik 
komèsyal ant Vilaj Springville ansanm avèk vil yo ki nan nò ak sid pon an.  
 
“New York kontinye ap dirije peyi a lè li envesti nan enfrastrikti siperyè ansanm avèk 
transfòme rezo transpòtasyon nou an pou 21yèm syèk la,” Gouvènè Cuomo te 
deklare. “Rt. Pwojè Pon 219 la se osijè pou stimile ekonomi an, kreye travay epi fè 
Upstate New York vin pi fò ak pi konpetitif pase anvan. Lè nou bati pou lavni, nap 
chanje peyizaj Lwès New York epi jenere kwasans alontèm ak pwosperite pou rejyon 
an.” 
 
Ansyen wout Pon 219 te fini nan ane 1956, men li te bezwen antretyen ijans ki koute 
chè ak fèmti okzaysonèl kòm li ansyen. Plan inisyal la mande pou retire pon pèmanan 
lè Expressway wout 219 la te pwolonje nan ane 2010. Toutfwa, grasa gwo sipò 
kominotè li te vini evidan ke pon an te toujou yon konektè enpòtan pou sikilasyon lokal, 
e pou sèten, sèl fason pou ale ak soti nan distri biznis Vilaj Springville.  
 
Nouvo pon an sou wout 219 pral pote sou tradisyon pou sèvi kòm yon konektè enpòtan 
ant Concord ak Ashford ak yon kondwit pou komès lokal ansanm avèk aktivite 

ekonomik. Li pral bati sou menm aliman tankou ansyen estrikti 652 pye, e li pral 
ogmante sekirite ak efikasite pou otomobilis yo.  
 
Konstriksyon sou nouvo pon konsepsyon-konstriksyon $17 milyon dola ki te kòmanse 
nan otòn ki sot pase a e li pral relouvri pou trafik nan mwa Jen 2017. Wap jwenn 
enfòmasyon sou pon an disponibla.  
 
Komisyonè Deptman Transpòtasyon Eta New York Matthew J. Driscoll te deklare, 
"Grasa bon jan kalite lidèchip, Gouvènè Cuomo te jwenn yon solisyon kap benefisye 
kominote yo nan toulède pati yo sou pon an. Se yon lòt envestiman entelijan nan 
transpòtasyon kap ede sipòte ekonomi lokal la.” 
 
Senatè Patrick Gallivan te deklare, “Enplozyon jodia se yon pwogrè enteresan nan 
rekonstriksyon pon sa, ki enpòtan pou kominote ak biznis yo nan toulède pati krik 
Cattaraugus ansanm avèk plizyè milye moun ki travèse l chak jou. Nouvo pon an pral 
asire ke enfrastrikti transpòtasyon nou an reponn a piwo nivo standa e li pral bay yon 
strikti solid pou ane kap vini yo.”  
 
Senatè Catharine Young te deklare, “Moun yo depann anpil pou pon sa louvri, e se 
poutèt sa nou te travay di anpil pou garanti envestisman pon dènye kri sa. Sekirite, 
aksè, travay ak opòtinite yo tout fè pati nan pake a. Nouvo estrikti a pral dire pou deseni 
kap vini yo e li pral amelyore kalite lavi pou tout moun nan rejyon an.” 
 
Majistra Springville, William Krebs te deklare, "Enplozyon ansyen Rt. Pon 219 
montre yon nouvo kòmansman pou zòn Springville. Nou kontan paske Gouvènè Cuomo 
te envesti $17 milyon nan enfrastrikti transpòtasyon pou sid konte Erie ak nò konte 
Cattaraugus." 
 
Prezidan Chanm Komès Springville Bill Gugino te deklare, "Nou kontan paske jodia 
toulède konte yo te vini ansanm pou desann pon sa a. Nap rete tann yon lane apati 
jodia lè nou ka koupe riban sou nouvo pon an."  
 
Enplozyon jodia te fèt pa Controlled Demolition Inc. nan Phoenix, Maryland. 
 
Ekip konsepsyon-konstriksyon pou pwojè sa gen ladan Konpayi Konstriksyon Cold 
Spring (konstriksyon), Erdman Anthony ak Associates, Inc. (konsepsyon) Greenman-
Pederson Inc., (kalite kontwòl), Ravi Engineering and Land Surveying (sèvis 
enspeksyon), Owels Engineering, Inc. (sèvis jeyo-teknik) ak Atlantic Testing 
Laboratories, Limited (tès materyèl).  

 
### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 


